
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2375 27-10-2026-ല്‍ മറുപടിയ്ക്ക്

വൈദ്യുത അപകടങ്ങളിൽപ്പെടുന്നവർക്കുള്ള ഇൻഷുറൻസ്

ചോദ്യം ഉന്നയിച്ച അംഗങ്ങൾ

ശ്രീ. ടി. വി. ഇബ്രാഹിം

ശ്രീ. കുറുക്കോളി മൊയ്തീന്‍

ശ്രീ. എ. കെ. എം. അഷ്റഫ്

ശ്രീ. പി. കെ. ഫിറോസ്

മറുപടി നൽകിയ മന്ത്രി

ശ്രീ. സണ്ണി ജോസഫ്

(വൈദ്യുതി, പരിസ്ഥിതി - പാർലമെന്ററികാര്യ

വകുപ്പ് മന്ത്രി)

(എ)  സംസ്ഥാനത്ത് വൈദ്യുത അപകടങ്ങളിൽ ജീവഹാനിയോ മറ്റ് പരിക്കുകളോ സംഭവിക്കുന്ന

ജീവനക്കാർക്കും പൊതുജനങ്ങൾക്കും നിലവിൽ എന്തെല്ലാം സഹായങ്ങളാണ് നൽകിവരുന്നത്;

മറുപടി: കരാർ തൊഴിലാളികൾക്ക് അനുവദനീയമായ മരണാനന്തര നഷ്ടപരിഹാരം. (1923-ലെ

തൊഴിലാളി നഷ്ടപരിഹാര നിയമത്തിന്റെയും കെ.എസ്.ഇ.ബി. ലിമിറ്റഡ് പുറപ്പെടുവിച്ചിട്ടുള്ള ബന്ധപ്പെട്ട

ബോർഡ് ഉത്തരവിലെയും വ്യവസ്ഥകൾക്ക് വിധേയമായി)

അഞ്ച് ലക്ഷം രൂപയിൽ കവിയാത്ത അടങ്കൽ തുകയ്ക്കുള്ള കരാർ ജോലികൾ ഏറ്റെടുത്തു നടത്തുന്ന

ചെറുകിട കരാറുകാരുടെ കീഴിൽ ജോലി ചെയ്യുന്ന തൊഴിലാളികൾക്ക് 1923-ലെ തൊഴിലാളി

നഷ്ടപരിഹാര നിയമം അനുസരിച്ച് താഴെ പറയുന്ന ആനുകൂല്യങ്ങൾക്ക് അർഹതയുണ്ട്.

1. പ്രായവും മാസവേതനവും അനുസരിച്ചു 1923-ലെ തൊഴിലാളി നഷ്ടപരിഹാര നിയമപ്രകാരം

7,45,275/-രൂപ മുതൽ 17,14,050/- രൂപ വരെ വ്യവസ്ഥകൾക്ക് വിധേയമായി നഷ്ടപരിഹാരത്തിന്

അർഹതയുണ്ട് (03.01.2020 മുതൽ ബാധകം)

2. ശവസംസ്കാര ചെലവിനായി 5000/-രൂപയ്ക്ക് അർഹതയുണ്ട്.

അഞ്ച് ലക്ഷം രൂപയിൽ കവിയുന്ന അടങ്കൽ തുകയ്ക്കുള്ള കരാർ ജോലികൾ ഏറ്റെടുത്ത് നടത്തുന്ന

കരാറുകാരുടെ കീഴിൽ ജോലിചെയ്യുന്ന തൊഴിലാളികൾക്ക് ജോലിക്കിടെ അപകടമോ

അപകടമരണമോ സംഭവിയ്ക്കുകയാണെങ്കിൽ നഷ്ടപരിഹാരം നല്കുന്നതിനുള്ള പൂർണ്ണമായ

ഉത്തരവാദിത്തം കരാറുകാരനായിരിയ്ക്കും. അഞ്ച് ലക്ഷം രൂപയിൽ കവിയുന്ന അടങ്കൽ തുകയ്ക്കുള്ള കരാർ

ജോലികൾ ഏറ്റെടുത്ത് നടത്തുന്ന കരാറുകാരൻ അയാളുടെ കീഴിലുള്ള തൊഴിലാളികൾക്ക് അപകട

ഇൻഷുറൻസ് പരിരക്ഷ ഉറപ്പുവരുത്തേണ്ടതാണ്. അപകട മരണം സംഭവിയ്ക്കുന്ന തൊഴിലാളിയുടെ

നഷ്ടപരിഹാര തുക 1923-ലെ തൊഴിലാളി നഷ്ടപരിഹാരനിയമം അനുസരിച്ച് കണക്കാക്കുകയും

പ്രസ്തുത തുക ഇൻഷുറൻസ് ക്ലെയിം/കരാറുകാരൻ കെട്ടിവച്ചിട്ടുള്ള സെക്യൂരിറ്റി ഡെപ്പോസിറ്റ്/

കരാറുകാരനിൽ നിന്നോ ഈടാക്കി നഷ്ടപരിഹാരം അനുവദിയ്ക്കുവാനുള്ള നടപടിക്രമങ്ങൾ പാലിച്ചു

വരുന്നു.



ഇതിനുപുറമെ എംപ്ലോയീസ് കോമ്പൻസേഷൻ കമ്മിഷണർ പുറപ്പെടുവിക്കുന്ന ഉത്തരവ് പ്രകാരം

നഷ്ടപരിഹാരം അനുവദിയ്ക്കുവാൻ കാലതാമസമുണ്ടാകുന്ന സാഹചര്യങ്ങളിൽ അപകടം സംഭവിച്ച

ദിവസം മുതൽ അർഹമായ നഷ്ട പരിഹാരം നൽകുന്ന ദിവസം വരെയുള്ള കാലയളവിലേയ്ക്ക്

നഷ്ടപരിഹാര തുകയുടെ 12% പലിശയുൾപ്പടെ ലഭിയ്ക്കുന്നതിന് മരണപ്പെടുന്നവരുടെ

അനന്തരാവകാശികൾക്ക് അർഹതയുണ്ട്.

ഇലക്ട്രിക് ലൈനുകളിൽ നിന്ന് വൈദ്യുതാഘാതമേറ്റ് അപകടം സംഭവിക്കുന്ന പൊതുജനങ്ങൾക്ക്

നഷ്ടപരിഹാരം നൽകുന്നതിനുള്ള മാനദണ്ഡങ്ങൾ.

കേരള സ്റ്റേറ്റ് ഇലക്ട്രിസിറ്റി ബോർഡ് ലിമിറ്റഡിന്റെ പ്രതിഷ്ഠാപനങ്ങളിൽ നിന്നും

പൊതുജനങ്ങൾക്കുണ്ടാകുന്ന മാരകവും മാരകമല്ലാത്തതുമായ വൈദ്യുതാപകടങ്ങൾക്ക് കേരള സ്റ്റേറ്റ്

ഇലക്ട്രിസിറ്റി ബോർഡ് ലിമിറ്റഡിൽ നിലവിലുള്ള ‘വൈദ്യുതി സുരക്ഷാ പദ്ധതി'യുടെ വ്യവസ്ഥകൾക്ക്

വിധേയമായി താഴെ സൂചിപ്പിയ്ക്കുന്ന ആശ്വാസ ധനസഹായം / നഷ്ടപരിഹാരം ലഭിയ്ക്കുന്നതിന്

അർഹതയുണ്ട്.

1. കേരള സ്റ്റേറ്റ് ഇലക്ട്രിസിറ്റി ബോർഡ് ലിമിറ്റഡിന്റെ പ്രതിഷ്ഠാപനങ്ങളിൽ നിന്നും പൊട്ടി വീണ

കമ്പികളിൽ നിന്നും (ഉപഭോക്താവിന്റെ മീറ്റർ പോയിൻ്റ് വരെ) സംഭവിയ്ക്കുന്ന അപകടങ്ങളിൽ

വൈദ്യുതാഘാതമേറ്റ് മരണപ്പെടുന്ന പൊതുജനങ്ങളുടെ ആശ്രിതർക്ക്    'വൈദ്യുതി സുരക്ഷാ പദ്ധതി'

പ്രകാരമുള്ള ആശ്വാസ ധനസഹായം / നഷ്ടപരിഹാരം ആയി പരമാവധി 10 ലക്ഷം രൂപ

ലഭിയ്ക്കുന്നതിന് അർഹതയുണ്ട്.

2. അശ്രദ്ധ, സൂക്ഷ്മതക്കുറവ്, അറിവില്ലായ്മ എന്നിവ മൂലം കെ.എസ്.ഇ.ബി. ലിമിറ്റഡിന്റെ

പ്രതിഷ്ഠാപനങ്ങളിൽ നിന്നും വൈദ്യുതാഘാതമേറ്റ് മരണപ്പെടുന്ന പൊതുജനങ്ങളുടെ

ആശ്രിതർക്ക്   'വൈദ്യുതി സുരക്ഷാ പദ്ധതി' പ്രകാരമുള്ള ആ ശ്വാസ ധനസഹായം / നഷ്ടപരിഹാരം

ആയി പരമാവധി രണ്ട് ലക്ഷം രൂപ ലഭിയ്ക്കുന്നതിന് അർഹതയുണ്ട്.

3. മാരകമല്ലാത്ത അപകടം സംഭവിയ്ക്കുന്ന പൊതുജനങ്ങൾക്ക് സ്ഥിരവും സ്ഥായിയുമായ

അംഗവൈകല്യം ഉണ്ടായാൽ   ജില്ലാ മെഡിക്കൽ ബോർഡ് നല്കുന്ന അംവൈകല്യത്തിന്റെ ശതമാനം

തെളിയിക്കുന്ന സർട്ടിഫിക്കറ്റിന്റെ അടിസ്ഥാന ത്തിൽ അംഗവൈകല്യത്തിന്റെ ശതമാനത്തിന്

ആനുപാതികമായി (പരമാവധി 10 ലക്ഷം രൂപ) ആശ്വാസ ധനസഹായമായി ലഭിയ്ക്കുന്നതിന്

അർഹതയുണ്ട്.

4. അശ്രദ്ധ, സൂക്ഷ്മതക്കുറവ്, അറിവില്ലായ്മ എന്നിവ മൂലം കെ.എസ്.ഇ.ബി. ലിമിറ്റഡിന്റെ

പ്രതിഷ്ഠാപനങ്ങളിൽ നിന്നും വൈദ്യുതാഘാതമേറ്റ് മാരകമല്ലാത്ത അപകടം സംഭവിയ്ക്കുന്ന

പൊതുജനങ്ങൾക്ക് സ്ഥിരവും സ്ഥായിയുമായ അംഗവൈക ല്യം ഉണ്ടായാൽ ജില്ലാ മെഡിക്കൽ

ബോർഡ് നല്കുന്ന അംഗവൈകല്യത്തിന്റെ ശതമാനം തെളിയിക്കുന്ന സർട്ടിഫിക്കറ്റിന്റെ

അടിസ്ഥാനത്തിൽ അംഗവൈകല്യത്തിന്റെ ശതമാനത്തിന് ആനുപാതികമായി (പരമാവധി രണ്ട്

ലക്ഷം രൂപ) ആശ്വാസ ധനസഹായമായി ലഭിയ്ക്കുന്നതിന് അർഹതയുണ്ട്.

(ബി)  വന്യമൃഗങ്ങളെ തടയുന്നതിനായി സ്ഥാപിക്കുന്ന വൈദ്യുത വേലികളിൽ നിന്നും പൊട്ടിവീഴുന്ന

വൈദ്യുത ലൈനുകളിൽ നിന്നും വൈദ്യുതാഘാതമേൽക്കുന്ന സംഭവങ്ങൾ വർധിച്ചുവരുന്നതായി

കണ്ടെത്തിയിട്ടുണ്ടോ; വ്യക്തമാക്കുമോ;

മറുപടി: വന്യമൃഗങ്ങളെ തടയുന്നതിനായി സ്ഥാപിച്ചിരിക്കുന്ന വേലികളിൽ നിന്നും പൊട്ടിവീഴുന്ന

വൈദ്യുത ലൈനുകളിൽ നിന്നും വൈദ്യുതാഘാതം ഏൽക്കുന്ന സംഭവങ്ങൾ ശ്രദ്ധയിൽപ്പെട്ടിട്ടുണ്ട്.

2024, 2025, 2026 ഒക്ടോബർ 25-ാം തീയതി വരെ വൈദ്യുത വേലികളിൽ നിന്നും പൊട്ടി വീണ

വൈദ്യുത ലൈനുകളിൽ നിന്നും വൈദ്യുത ആഘാതമേറ്റ അപകടങ്ങളുടെ കണക്ക് അനുബന്ധം ആയി

ചേർക്കുന്നു.

(സി)  വൈദ്യുത അപകടങ്ങളിൽപ്പെടുന്ന തൊഴിലാളികൾക്കും പൊതുജനങ്ങൾക്കും ഇൻഷുറൻസ്

പരിരക്ഷ ഏർപ്പെടുത്തണമെന്ന ആവശ്യം സർക്കാരിന്റെ പരിഗണനയിലുണ്ടോ; വിശദമാക്കുമോ?

മറുപടി: ഇപ്പോൾ പരിഗണനയിലില്ല.

സെക്ഷൻ ഓഫീസർ

